
眼科心法要訣 

內因為病歌 

原文 

內障皆因傷七情，喜怒憂思悲恐驚，藏府內損精不注，

初為內障久成風。 

 

註釋 

此明內障受病之因也。障，遮蔽也；內障者，從內而蔽也。 

內障之病，皆因七情過傷，過喜傷心，過怒傷肝，過憂傷肺，過思傷脾，過

悲傷心，過恐傷腎，過驚傷膽。 

藏府內損，精氣不上注於目，故初病內障，久成五風（烏風、綠風、黑風、

黃風、青風）之患。其證不紅不腫，瞳人色變，而其光失明也。 

 

 

 


